
Deva Munayashchakrita Shri Ganesha Stuti

దేవా మునయశ్చకృతా శ్రీగణేశస్తుతిః

దేవా మునయశ్చోచుః ।
నమో విఘ్నస్వరూపాయ ! నమస్తే విఘ్నహారిణే !॥౨౫॥
నమస్తే సర్వరూపాయ ! సర్వసాక్షిన్! నమోఽస్తుతే ।
నమో దేవాయ మహతే ! నమస్తే జగదాదయే !॥౨౬॥
నమః కృపానిధే !తుభ్యం జగత్పాలన హేతవే ! ।
నమస్తే పూర్ణతమసే  ! సర్వసంహారకారిణే ॥౨౭॥
నమస్తే భక్తవరద  ! సర్వదాత్రే ! నమో నమః ।
నమస్తేఽనన్యశరణ ! సర్వకామప్రపూరక  !॥౨౮॥
నమస్తే వేదవిదుషే ! నమస్తే వేదకారిణే ! ।
కమన్యం శరణంయామః కో ను నః స్యాద్ భయాపహ ॥౨౯॥
అకాల ఏవ ప్రలయః  కథం లబ్ధో జనైరయమ్  ।
హా గజానన ! దేవేశ !హా హా విఘ్నహరావ్యయ !॥ ౩౦॥
సర్వేషాం మరణే ప్రాప్తే   కథమస్మానుపేక్షసే ।
ఇతి తద్వచనం శ్రుత్వా  కరుణాబ్ధిర్గజాననః   ॥ ౩౧॥
ఆవిరాసీత్ పురస్తేషాం శిశురూపోఽరిభీతిహా ।
బిభ్రత్  కమలనయనే శతచన్ద్రనిభాననమ్  ॥ ౩౨॥
కోటిసూర్యప్రభాజాలః  కోటికన్దర్పజిద్వపుః  ।
కున్దకుడ్మలశోభాజిద్దశనోఽధరబిమ్బజిత్   ॥ ౩౩॥
ఉన్నసో భృకుటీచారునయనః కమ్బుకణ్ఠయుక్  ।
విశాలవక్షా జానుస్పృగ్భుజద్వయయుతో బలీ ॥ ౩౪॥
గమ్భీరనాభివిలసదుదరోఽతిలసత్కటిః ।
రమ్భాశోభాపరిస్పర్ద్ధిగురురుశ్చాసజానుయుక్  ॥ ౩౫॥

సుచారుజఙ్ఘాగుల్ఫశ్రీవిలసత్పాదపద్మకః   ।
నానాలఙ్కారశోభాఢ్యో మహార్ఘవసనావృతః  ॥ ౩౬॥
ఏవం దేవం నిరీక్ష్యైవ నగరస్య పురో భువి ।
ఉత్తస్థుర్దేవమునయో   జయశబ్దపురఃసరమ్  ॥ ౩౭॥
ప్రణేముర్దణ్డవద్    భూమౌ శక్రం  దేవగణా యథా ।
ఇతి దేవామునిభిశ్చకృతా శ్రీగణేశస్తుతిః  సమ్పూర్ణా ॥
-॥ శ్రీగణేశపురాణం  ఉపాసనా (పూర్వ)ఖణ్డ । అధ్యాయ ౬౩ । ౧.౬౩ ౨౫-౩౭॥

